PRÁCTICA 4: RECOÑECEMENTO DE AZUCRES REDUCTORES CON REACTIVO DE FEHLING.
FUNDAMENTO
Unha das propiedades máis destacadas dos monosacáridos é a de posuír poder redutor debido á presenza dun grupo carbonilo (-CHO).
Este carácter redutor pode poñerse de manifesto por medio dunha reacción redox levada a cabo entre eles e o sulfato de cobre (II). As solucións desta sal ten cor azul. Tras a reacción co glícido redutor formase óxido de cobre (I) de cor vermello. Deste modo, o cambio de cor indica que tivo lugar a citada reacción e que, polo tanto, o glícido presente é redutor.
R-CHO + 2 Cu2+  R-COOH + Cu2O
O carácter redutor dos disacáridos depende da presencia ou ausencia nestes do grupo carbonilo, que nas formas cicladas aparece como carbono hemiacetálico. Así os disacáridos en que o enlace O-glicosídico se establece entre o -OH do C hemiacetálico (-OH hemiacetálico) dun monosacárido e un -OH non hemiacetálico do outro monosacárido, este presenta o seu -OH hemiacetálico libre, polo que manterá o carácter redutor. Mentres que os disacáridos en que o enlace O-glicosídico se establece entre os -OH hemiacetálicos dos dous monosacáridos perderan o seu carácter redutor, polo que a reacción co licor de Fehling será negativa.
MATERIAL
· Vasos de precipitados,
· Axitador de vidro.
· Espátula
· Gradiña para tubos de ensaio.
· Tubos de ensaio.
· Pinza de madeira.
· Queimador Bunsen.
· Pipetas graduadas.
· Solucións de Fehling A e B.
· Azucres (glicosa, fructosa, maltosa, lactosa, sacarosa, amidón)
TÉCNICA
a. OLLO! CADA REACTIVO E CADA SOLUCIÓN TEÑEN ASIGNADAS AS SÚAS PIPETAS, NON CONFUNDILAS.
b. Preparar no vaso de precipitados solucións diluídas de cada un dos azucres (glicosa, fructosa, lactosa, sacarosa e amidón). Etiquetar cada disolución e asignarlle un número.
c. Verter en cada tubo de ensaio, previamente numerado, 1 ml de Fehling A e 1 ml de Fehling B e mesturar. Necesitaremos un tubo de ensaio a maiores que actuará como control. (Total 6 tubos de ensaio con reactivos).
d. Engadir ós primeiros 5 tubos de ensaio 1 ml da disolución que lle corresponda e mesturar (as solucións deben de estar numeradas).
e. Ó tubo de ensaio control engadirlle 1 ml de auga.
f. Quentar as disolucións na chama do, suxeitando o tubo coa pinza de madeira, ata que fervan.
OLLO!: DEBES MOVER CONTINUAMENTE O TUBO DE ENSAIO SOBRE A CHAMA E NON DIRIXIR A BOCA DO TUBO CARA A TI NIN CARA OS COMPAÑEIROS/AS.
RESULTADOS
Recolle o resultado do test de recoñecemento e anota os resultados na seguinte táboa:
	AZUCRE
	REACCIÓN CO FEHLING (+ / -)
	CARÁCTER REDUCTOR (si / no)

	Glicosa
	
	

	Frutosa
	
	

	Maltosa
	
	

	Lactosa
	
	

	Sacarosa
	
	

	Amidón
	
	



Elabora un informe do procedemento no que se recollan os seguintes puntos, podes ilustrar os distintos apartados con fotografías:
· Material.
· Bases teóricas.
· Procedemento (podes ilustralo con fotografías)
· Análise dos resultados (podes ilustralo con fotografías).
· Conclusións.
UTILIDADE E CURIOSIDADES.
Este mesmo test pode empregarse sobre alimentos para determinar a presencia de azucres redutores.

